
Каиржанов Е. К.

Селекцияның жетістігі – оның болашағын қамтамасыз ететін, будандастыруға
құнды-шаруашылық белгілер көзі ретінде таңдалып алынған жергілікті және
экологиялық - географиялық шығу тегі әртүрлі ата - аналық формалар болып табылады.
Бірақ будандастыруға қатыстырылған кез келген сорттық үлгі өз будандарына
жақсартатын белгі бойынша мардымды тұқым қуалаушылық ақпараттар тиімділігін
бере алмайды (М.С. Құдайбергенов, С.Т. Сары).

Көптеген зерттеулер будандардағы сандық белгілердің тұқымқуалауы әртүрлі
болатынын көрсетеді. Бұл, будандастыруға қолданылған бастапқы материалдардың
генетикалық негізінің  әртүрлілігі және өсірілу жағдаймен байланысты.

Зерттеу мақсаты - жергілікті ауа райы жағдайларына оңтайлы бейімделген, жатып
қалуға төзімді, жоғары өнімділік, жоғары астық сапасына ие және басты ауруларға
төзімді жаздық жұмсақ бидайдың бастапқы материалын шығару.

Зерттеудегі міндеттердің бірі F1 - F2 будан популяцияларында жатып қалуға
төзімділік тұқымқуалаушылық қасиетін және кешенді шаруашылық - бағалы белгілерін
зерттеу

Зерттеуде ата - аналық формаларды будандастыруға іріктеудің негізгі
критерийлері – жатып қалуға төзімділік, өнімділік, тез пісіп жетушілік, дәннің ірілігі,
жоғары наубайханалық сапасы, қуаңшылыққа төзімділік, дәніндегі ақуыздың жоғарғы
мөлшері белгілері болды.

Ата - аналық сорттар мен олардың ұрпақтарын  себу кескіні - ♀ форма, F1, F2, ♂
форма. Себу жұмыстары қолмен 125 см ұзындық қатарда 15 см қатарарарлықпен 25
дәннен, тұқымдар арақашықтығы 5 см болып, қайталанымсыз жүргізілді. Өнімділік
құрылым элементтеріне сараптама өткізу үшін үлгінің қайталанымынан 20 өсімдіктен
алынды. Құрылымдық талдау келесі белгілер бойынша өткізілді: өсімдік биіктігі, өнімді
түптілік, масақ ұзындығы, масақтағы масақшалар саны, масақтағы дәннің саны,
масақтағы және өсімдіктегі дәннің салмақтары, 1000 дәннің салмағы.

Қорытындылай келе салыстырмалы түрде бірнеше белгі бойынша жоғарғы тұқым
қуалаушылық коэффициенттер мәніне келесі будандық популяциялар ие болды: аса
басымдылық деңгейде 159/12 F2 (өсімдік биіктігі, масақтағы дәннің саны, масақтағы
дәннің салмағы, өсімдіктегі және 1000 дәннің салмағы), 197/12 F1, F2 (өсімдік биіктігі,
масақтағы дәннің саны, масақтағы және 1000 дәннің салмағы), 150/12 F1 (масақтағы
және өсімдіктегі дәннің салмақтары, 1000 дәннің салмағы).


